Fundur stýrihóps Yndisgróðurs

á Reykjum í Ölfusi

4. september 2008

Mætt eru: Aðalsteinn Sigurgeirsson, Anna Sif Ingimarsdóttir, Áslaug Helgadóttir, Eva Þorvaldsdóttir, Guðmundur Vernharðsson, Halldór Sverrisson, Hjörtur Þorbjörnsson Jón Kristófer Arnarson, Ólafur Njálsson, Samson B. Harðarson og Úlfur Óskarsson. 
Nýr starfsmaður verkefnisins Anna Sif Ingimarsdóttir boðin velkominn. Farið var yfir stöðu verkefnisins sem hefur staðið yfir í rúmt ár og drög að árskýrslu, því næst var klónasafnið á Reykjum skoðað.

1. Ársskýrsla fyrsta starfsárs Yndisgróðurs kynnt.
Verkefnisstjóra stýrihóps, Samson B. Harðarson kynnti ársskýrslu verkefnisins.
Skýrslan skiptist í eftirfarandi aðalkafla:

· Kynningar á Yndisgróðursverkefninu.

· Skilgreining efniviðar og gerð plöntulista.

· Klónasöfn og tilraunareitir.

· Heimsóknir í gróðrastöðvar.

· Einstaka undirverkefni eða forgangsverkefni.

· Gagnagrunnur og heimasíða.

· H-töluverkefni – gerð nýs Ræktunarsvæðakorts af Íslandi.

· Skjólbelti og samstarf við Suðurlandsskóga.

· Finnlandsferð.

2. Starfið framundan.
2.1. Hugbúnaður og heimasíða.

Hugbúnaður og heimasíða hafa þegar verið gerð, þannig að verkfærin eru tilbúin.  Í vetur verður því unnið að því að skrá inn upplýsingar og stefnt að því að opna heimasíðuna formlega um vor 2009.  
2.2. Klónasöfn og tilraunareitir.
Samson kynnti heimsókn starfsmanna Yndisgróðurs til Sandgerðisbæjar í ágúst sl.. Þar var verkefninu sýndur þó nokkur áhugi og má vænta svars um mánaðarmótin september/október hvort Sandgerðisbær vill leggja til einn tilraunareit.  Ljóst þykir að Suðurnesin séu mikilvægt markaðssvæði m.a. vegna mikillar fólksfjölgunar undanfarin ár.  

Í samstarfi við Suðurlandsskóga hefur þegar verið gróðursettar runnategundir í þrjú  skjólbelti á þremur stöðum sem hafa þrjú mismunandi veðurfarsskilyrði.  Hjá Jóni Kr. Arnarsyni, starfsmanni Yndisgróðurs, í Tjarnarbyggð í Árborg, hjá Halli Björgvinssyni í Bjargarkoti í Fljótshlíð og hjá Sólveigu Pálsdóttur á Prestbakka á Síðu (V.- Skaftafellssýslu). Hallur og Sólveig eru bæði starfsmenn Suðurlandsskóga.  Skjólbeltin hafa dafnað vel og er áhugi til staðar að halda áfram.  
Rætt var um hvort óraunhæft væri að taka heilan hektara af dýru byggingalandi sveitarfélaga og hvort verkefnið geti sætt sig við að planta í opinber svæði á vegum sveitarfélaganna t.d. við íþróttavelli.  

Starfsmenn Yndisgróðurs hafa komist að því í starfi sínu ýmsar gamalreyndar tegundir séu að hverfa úr ræktun þannig að erfitt sé orðið að komast yfir sumar tegundir sem áður voru vel þekktar.  Nú hefur Yndisgróður fengið ræktendur til þess að rækta upp slíkar tegundir sérstaklega fyrir verkefnið.  Þannig er nú hluti Yndisgróðurs einnig að varðveita tegundir sem annars eru að hörfa.  Á þá kannski að leggja frekari áherslu á klónasöfn en á kostnaðarsamar tilraunir?

Eftir nokkrar vangaveltur var samþykkt að hið eiginlega klónasafn yrði staðsett á Reykjum í Ölfusi og tilraunasöfn yrðu samt sem áður staðsett í öðrum sveitarfélögum sem eru þó dæmigerð fyrir mismunandi veðurfarsskilyrði á Íslandi (H-tölur).  Eftir er að skipuleggja og vinna tilraunasöfnin betur.  Hugmyndir voru uppi um að byrja rólega í útplöntun og nota klónasafnið á Reykjum til þess að velja hvað skal fara í tilraunareitina. Nú þegar eru nokkrar vel skilgreindar tegundir í B flokki sem geta strax farið í tilraunareiti. Einnig er möguleiki á því koma fyrir smærri sýnireitum á fleiri stöðum um landið.
Meginverkefni næsta árs mun vera að stækka klónasafnið á Reykjum.  Einnig skal halda áfram viðræðum við sveitarfélög um tilraunareiti og í framhaldi af því að undirbúa landssvæði sem þau sveitarfélög sem taka þátt í verkefninu leggja til.

Ekki er stefnt að því að planta í tilraunareiti á næsta ári en frekari undirbúningsvinna þarf að fara fram og ræktendur halda áfram að rækta efnivið.    

2.3. Ræktunarkort (H-tölur).
Hvað varðar ræktunarkortið þá hefur í raun ekki meira gerst í þeim málum frá síðasta fundi en stefnt er að því á næstu misserum.  Ákveðið að halda fund fljótlega með vinnuhóp varðandi ræktunarkort.

3. Umræður og önnur mál.

Samvinna Yndisgróðurs og framleiðenda.

Mikilvægt er að hafa góða samvinnu milli Yndisgróðurs  og framleiðenda svo að þeir geti fylgt eftirspurn.  Mikilvægt fyrir framleiðendur að vita með fyrirvara áður en verkefnið úrskrifar A klóna, þannig þarf  listi yfir yrki/klóna í B flokki að vera sýnilegur framleiðendum í tæka tíð.  Ákveðið að halda fund með framleiðendum og birta lista yfir plöntur fyrir áramótin næstu. 
Ratansú – módelið.

Starfsmenn YG ræða um að Ratansú – módelið sé fyrst og fremst vinnuplagg fyrir verkefnið og hafi í raun ekki áhrif á endanlega niðurstöðu verkefnisins nema A flokkinn sem að markmiðið er að fylla inn ímeð tímanum.  Fyrst þarf þó plantan að komast upp í B flokk en til þess þarf yrki eða klónn að vera skilgreindur að fullu.  Rætt um að birta ritrýndar greinar t.d. í Garðyrkjuritinu og á vef Yndisgróðurs þegar yrki eða klónn er skilgreint /lýst. 
Tengsl Yndisgróðurs og Barkar.
Spurt er hver tegsl verða á milli Yndisgróðurs og Barkar þar sem Börkur er kominn með mjög aðgengilegan gagnagrunn og hvort um tvíverknað yrði að ræða?
Svar: Samson svarar að hugmyndin sé að Yndisgróður vinni alveg sjálfstætt.  Sjálfsagt að hafa link þar á milli.  Áslaug segir að Yndisgróður komi upplýsingum á framfæri um plöntur sem verkefnið mælir sérstaklega með.   Þannig að bein tengsl eru ekki þarna á milli en sjálfsagt að hafa samvinnu góða.

Kynningarmál.
Nú þegar hefur verkefnið verið kynnt 9 sinnum opinberlega og í blaðagreinum auk heimsókna til garðplöntuframleiðenda.  Síðast var Sandgerðisbær sóttur heim og bíðum við svars fá þeim eins og fyrr segir.

Rétt skal vera rétt.
Spurt er hvernig tékka skal af tegundir og klóna til þess að vera viss um að rétt sé rétt?  Rætt var um að best sé að vanda sérstaklega til verks þegar verið er að safna efniviðnum.  Fá svo sérfræðinga t.d. úr Grasagarðinum og Ólaf Njálsson til að aðstoða við frekari greiningu ef með þarf.  
Fjármagnsstreymi Yndisgróðurs.
Fyrirspurn um fjármagnsstreymi verkefnisins, Áslaug svaraði því og stefnt er að því að sundurliðaður kostnaður verði tilbúinn um mánaðarmótin sept-okt.

Víðisafn.

Umræða um víðisafn og hvar væri möguleiki á að staðsetja það.  Einnig var rætt um nauðsyn þess að finna staðgengil Hreggstaðavíðis, Rökkurvíðir talinn góður kandídat.  Sérstaklega er þó mikilvægt að auka vinsældir fleiri en einnar víðitegundar til þess að koma í veg fyrir áföll eins og Hreggstaðavíðirinn gengur í gegnum nú.  Starfsmenn Yndisgróðurs hafa hugmyndir um að koma upp víðisafni á landi LbhÍ á Hvanneyri. Aðalsteinn kom með tillögu að víðisafn mætti setja upp á Þorlákshafnarsandi.
Asparsafn.
Þegar er byrjað að safna fyrir nýjan hluta klónasafnsins.  14. maí sl. var safnað 24 klónum af alaskaösp sem þarf að ákveða hvað gert verður með í framtíðinni.  Sennilega eru til um 25-30 plöntur af hverju.  Bent er á að sennilega rúmist þessi vinna ekki innan verkefnisins en vert sé að skoða asparmál betur. 
Samþykkt að Yndisgróður á ekki að leggja út í kostnað varðandi þetta.  Og að reynt verði að vinna þetta inn í eitthvert skógræktarverkefni.  
Fræsöfnun.
Samson spyr hvort Yndisgróður að taka það að sér að skaffa fræ af ákveðnum tegundum.

Svar: Þarf að kanna markaðinn fyrst, einnig að hugsanlega nægi að benda á gott fræ.  

Ekki samþykkt að þessi vinna verði á vegum verkefnisins, frekar á vegum skólans. 
Klónasafnið á Reykjum 
Eftir fundinn skoðuðu fundarmenn klónasafnið á Reykjum sem virðist hafa dafnað vel í sumar og mátti heyra almenna ánægju með það.
Fyrir hönd Yndisgróðurs

Anna Sif Ingimarsdóttir
